
Mga Katanungan Tungkol Sa Pagkakandidato para 
sa Tungkulin  
 
Ano ang mga kinakailangan sa paninirahan at pagiging karapat-dapat para sa 
mga kandidato? 
Itinakda ng Karta ng Lungsod ng Long Beach ang mga kinakailangan sa paninirahan at 
pagiging karapt-dapat para sa mga kandidato.  Mangyaring tingnan ang mga Seksyon 201 
at 502 ng Karta ng Lungsod ng Long Beach. Ang Karta ng Lungsod ng Long Beach 
makikita sa web site na ito. 
 
Ano ang singil sa kandidato para sa pag-file? 
Ayon sa LBMC 1.25.020, “Ang singil para sa pag-file na nagkakahalagang dalawang daang 
dolyar ay babayaran sa Clerk ng Lungsod sa panahon ng pag-file ng isang petisyon ng 
nominasyon para sa anumang halal na tungkulin ng Lungsod.” 
 
Paano kung magbago ang aking isip tungkol sa pagkakandidato pagkatapos 
kong nai-file ang mga dokumento para sa nominasyon? 
Ang mga dokumento para sa nominasyon ay dapat matanggap ng Departamento ng City 
Clerk nang hindi lampas sa 88 araw bago idaos ang eleksyon (E-88, Enero. 13, 2006). 
Maaaring iurong ng isang kandidato ang kanyang dokumento para sa nominasyon 
hanggang sa panahong ito, ngunit hindi na kapag lampas na (Kodigo Hinggil sa Mga 
Eleksyon ng California Seksyon 10224). Kung ang mga dokumento para sa nominasyon 
para sa isang nakaupo sa tungkulin ay hindi natanggap bago sumapit ang E-88, ang 
panahon para sa nominasyon para sa tungkuling iyon ay may-palugit hanggang sa 83 

araw bago idaos ang eleksyon (Enero 18, 2006). 
 
Kung ako ay magsumite ng opsyonal na pahayag ng kandidato at magbago ang 
aking isip, maaari ko bang iurong ang pahayag?  
Ang pahayag ng kandidato ay maaaring iurong, ngunit hindi maaaring baguhin, sa loob ng 
panahon para sa pag-file ng mga dokumento para sa nominasyon at hanggang 5 n.h. ng 
susunod na araw na may trabaho pagkaraan ng katapusan ng takdang panahon para sa 
nominasyon. (Kodigo Hinggil sa Mga Eleksyon ng California Seksyon 13307). 
 
Ano ang pinagbabatayan ng ayos ng pagkakasunod-sunod ng aking pangalan at 
ng mga pangalan ng ibang kandidato sa balota? 
Ang Kalihim ng Estado ng California ay magsasagawa ng isang ala-suwerteng bunutan ng 
alpabeto para sa eleksyon sa Miyerkules na susunod pagkaraan ng petsa para sa 
katapusan ng nominasyon.  
 
Kailan ko maaaring simulan ang pangingilak at paggagasta ng pera para sa aking 
kampanya? 
Maaaring simulan ng isang kandidato ang pangingilak ng pera sa simula ng siklo ng 
eleksyon. Ang siklo ng eleksyon para sa mga primarya at pangkalahatang eleksyon ay 
nagsisimula sa Enero 1 ng taon na may numerong gansal at nagwawakas sa Setyembre 1 
ng susunod na taon (LBMC 2.01). 
 



Maaari bang ihirang ng isang kandidato ang kanyang sarili na tesorero/tesorera 
ng kanyang kampanya? 
Oo, ang isang kandidato ay maaaring maging sarili niyang tesorero/tesorera ng komite. 
 
Ano ang itinuturing na “kontribusyon”? 
Ang kontribusyon ay mga perang ibinayad, mga utang at mga hindi-perang ari-arian at 
serbisyo.  
 
Ano ang hanggahan ng mga kontribusyon? 
Ang hanggahan ng kontribusyon para sa mga kandidato para sa sangguniang panlungsod 
ay $350 bawat tagabigay ng kontribusyon bawat eleksyon, $450 para sa mga kandidato 
para abogado ng lungsod, tagausig ng lungsod, auditor ng lungsod, at $650 para sa mga 
kandidato para alkalde. 
 
Ang mga limitasyon ba sa mga di-perang kontribusyon ay katulad din ng mga 
limitasyong sumasaklaw sa mga perang kontribusyon? 
Oo. Ang mga di-perang kontribusyon ay mga ari-arian at serbisyong hindi ninyo binayaran 
nang naaayon sa fair market value (FMV). Ang FMV ng isang di-perang kontribusyon ay 
ang halaga na magagasta sa pagbili ng ari-arian o serbisyo sa kalakalan. Mangyaring 
tingnan ang mga instruksyon para sa Schedule C ng California Form 460 para sa 
karagdagang impormasyon tungkol sa mga di-perang kontribusyon. 
 


